
Ш у р ӑ  а каш.

Ҫак пӗчӗюҫӗ кӗнекене кӗнӗ чы лай сӑ- 
вӑсене Валам Ахун халӑх сӑмах- 
лӑхӗнчи илемлӗ тӗслӗхсемпе, унти 
ы тарлӑ сӑмах ҫаврӑнӑшӗсемпе усӑ кур­
са ҫырнӑ. Вӗсем ҫутҫанталӑк илемне, 
хам ӑр  таврари япаласене, ҫынсене ла- 
йӑхрах сӑнама вӗрентеҫҫӗ.

Кӗнекере халӑх  сӑввисене илемлетсе, 
анлӑлатса ҫырнӑ произведенисем те 
пур.

(£) Ч ӑваш  кӗнеке и здательства , 1976 ҫ.



Вӑштӑр-вӑштӑр уҫӑ ҫил, 
Сулхӑн варкӑш илсе кил! 
Утӑ ҫулакансене,
Улӑхри кӗтӳҫсене 
Кӑштах уҫӑлтарса ил.

Вӑштӑр-вӑштӑр ырӑ ҫил, 
Сулхӑн варкӑш илсе кил! 
Тырӑ выракансене,
Суха тӑвакансене 
Кӑштах ачашласа ил.



Сӑрт тӑрринчи ҫилӑрмань 
Вӑшӑл-вашӑл ҫунатлӑ, 
Ҫуначӗсем тӗрӗллӗ, 
Тӳпетейӗ чӗнтӗрлӗ, 
Аркийӗсем хӑюлӑ, 
Пуставӗсем кӑшӑллӑ, 
Ырҫийӗсем ҫӑнӑхлӑ, 
Алӑкӗсем сӑлӑплӑ, 
Пусмийӗсем шур чуллӑ, 
Хӳри вӗҫӗ тевӗшлӗ.



Ш ӗш кӗ касрӑм — ҫатан аврӑм, 
Улмуҫҫилӗх пахча тытрӑм. 
Тӗкми пулчӗ юманран, 
Ураҫҫийӗ — ҫӗмӗртрен,
Алӑкӗ ун — хурӑнран,
Хӑлӑпӗ — сар ҫӑкаран.

К ӑм ака ҫине вир акрӑм, 
Юрла-юрла ӳстертӗм.
Хӑмӑлӗ пулчӗ вӑрман пек, 
Шерепийӗ — тухъя пек. 
Вырма, ҫапма йыхрав ятӑм — 
Йышпа тухса ниме турӑм: 
Шӑши пычӗ ҫурлапа,
Йытти пычӗ ҫавапа,
Хура кушак — тӑпачпа,
Чӑпар автан — сенӗкпе, 
Чӑххи-чӗппи — хутаҫпа, 
Качакисем — кӑрманпа. 
Ӗҫлерӗмӗр ташлаеа, 
Салантӑмӑр юрласа.





ТИМӖРҪӖ

— Чанк! Чанк! тимӗрҫӗ!
— Мӗн кирлӗ?
— Кӗмӗл ҫӗрӗ.
— Мӗн тума?
— Ҫӗрӗлле вӑй выляма.

— Чанк! Чанк! тимӗрҫӗ!
— Мӗн кирлӗ?
— Кӗмӗл сулӑ.
— Мӗн тума?
— Алӑ сулса ташлама.

— Чанк! Чанк! тимӗрҫӗ!
— Мӗн кирлӗ?
— Тимӗр тӗрен.
— Мӗн тума?
— Уй-хирте суха тума.

— Чанк! Чанк! тимӗрҫӗ!
— Мӗн кирлӗ?
— Ӑста пуртти.
— Мӗн тума?
— Шурӑ-шурӑ пӳрт тума.

ШУРӐ АКӐШ

Шыве юхать,
Шывӗ юхать,
Шывӗ юхать шурӑ-шурӑ чул ҫинчен.

Хумӗ вылять,
Хумӗ вылять,
Хумӗ вылять ешӗл ҫыран хёррипе.

Вӗҫрӗҫ килчӗҫ,
Вӗҫрӗҫ килчӗҫ,
Вӗҫрӗҫ килчӗҫ шура акӑш чӗпписем.

Вӑй вылярӗҫ,
Вӑй вылярӗҫ,
Вӑй вылярӗҫ ҫутӑ-ҫутӑ хум ҫинче.

... Вӗҫрӗҫ кайрӗҫ,
Вӗҫрӗҫ кайрӗҫ,
Вӗҫрӗҫ кайрӗҫ шурӑ акӑш чӗпписем.

Шывӗ юлчӗ,
Шывӗ юлчӗ,
Шывӗ юлчӗ хуралса та хурланса.

Хӑмӑш юлчё,
Хӑмӑш юлчӗ,
Хӑмӑш юлчӗ хумханса та юрласа.

9



ХУРЧӐКА

Ҫӳлте вӗҫет хурчӑка, 
Ҫӳлте вӗҫет хурчӑка, 
Анкартине анасшӑн, 
Анкартине анасшӑн. 
Сарӑ чӗппе тытасшӑн, 
Сарӑ чӗппе тытасшӑн.

КАЙӐК ХУРСЕМ

Кайӑк хурсем вӗҫсе килеҫҫӗ 
Ушкӑн пуҫӗ ертсе пынипе. 
Сӗве хӗрне ҫитсен анаҫҫӗ, 
Симӗс курӑ^ ҫыртас килнипе.

ТӐРНАСЕМ
Тӑрик! тӑрик! тӑрнасем,
Тӑрик! тӑрик! тӑрнасем 
Кӑнтӑр енчен вӗҫеҫҫӗ,
Ӑшӑ илсе килеҫҫӗ.
Тӑрик! тӑрик! тӑрнасем,
Тӑрик! тӑрик! тӑрнасем,
Анӑр пирӗн ял ҫумне,

Ҫутӑ Хырла хӗррине. 
Унта пирӗн улӑх пур, 
Улӑхӗнче ҫӑлкуҫ пур, 
Ҫӑлкуҫӗнче тӑр шыв пур. 
Шывӗ тӑрна куҫё пек, 
Пӑхсан тӗпӗ курӑнать.



ЧАКАК

Чак-чакак,
Ула тӑпак!
Мӗн хаваслӑн сиккелен, 
Хӳрӳ вӗҫне вылятан?
Хыиар и лее килтӗн-им? 
Ҫуллӑ ҫӑмах тупрӑн-им?

ШЫВ ЧӐХХИ

Кӑтик! кӑтик! шыв чӑххин 
Йӑви тыла варринче,
.Ҫӳллӗ хӑмӑш хушшинче, 
Ҫич ҫӑмарти йӑвинче.
Кӑтик! кӑтик! шыв чӑххи 
Кӑтиклемест, ҫӳремест. 
"Пусма ларать, хускалмасть, 
Чӑпар чӗпӗ кӑларать.



ӐМӐРТКАЙӐК
Ӑмӑрт вӗҫет пӗлӗт айӗнче, 
Куҫӗ унӑн Сӑр шыв ҫийӗнче. 
Йӑви унӑн юман тӑрринче, 
Чӗппи унӑн мамӑк ӑшӗнче.

КӐВАКАРЧӐН

Кӑвик-кӑвик кулюкка 
Кӑлтӑр-кӑлтӑр кускалать, 
Вӗттӗн-вӗттӗн пускалать,
Тулӑ пёрчи сӑхкалать.
Шулап вӗҫне ларать те— 
Тумлам-тумлам, шыв ӗҫет.

ШӐПЧӐК

Хурӑнлӑхра щӑпчӑк юрлать, 
Сасси каять шыв тӑрӑх.
Сӑрт хыҫӗнчен хӗвел тухать, 
Ӑшши каять ҫӗр тӑрӑх.

Сар хёвелӗн ылтӑн урисем 
Вӑрӑмланчӗҫ, шуҫӑм сӳннӗҫем. 
Акӑ вӑл хӑпарчӗ те ҫӳле — 
Ларчӗ шурӑ пӗлӗтсем ҫине. 
Йӑлтӑр-йӑлтӑр пӑхрӗ савӑнса, 
Тӗнчене вӑл ячӗ ӑшӑтса.

Тух-тух, Хӗвел!
Тух, Хӗвел!
Ул ачу кайнӑ Атӑла,
Хӗр ачу кайнӑ Ҫавала.

Ылтӑн кармакупа туртса ил, 
Кӗмӗл таканупа ӑсса ил.

Тух-тух, Хӗвел!
Тух, Хӗвел!
Ҫу парӑпӑр — ҫут тирӗкпе, 
Пыл парӑпӑр — сар чрреспе. 
Ҫу пекех ҫемҫелтӗр кӑмӑлу, 
Пыл пекех ҫуталтӑр чӗрейӳ.

Тух-тух, Хӗвел!
Тух, Хӗвел!
Йӑлттам та ҫивчӗ утсене 
Кӳлсе тӑратнӑ кӳмӳне.
Хӑйсем пурте йӑл-йӑл саррисем, 
Вӗлкӗшеҫҫӗ ҫилпе ҫилхисем.

СӖМ ВӐРМАНТИ ХУРӐНИН

Сӗм вӑрманти хурӑнин, 
Пике хӗр пек хурӑнин, 
Ҫичӗ тӗрлӗ кӗвви пур, 
Тӑват тӗрлӗ усси пур: 
Ҫан-ҫурӑма кантарать, 
Тӗттӗм пӳрте ҫутатать, 
Пӗчӗк ачи-пӑчине 
Тутлӑ шерпет ӗҫтерет, 
Шӑмпай ямшӑк кӳмине 
Йӑкӑр-йӑкӑр кустарать.

ЮМАН

Йӗкӗр-йӗкӗр йӗкӗрпи, 
Вӑхӑт ҫитсен — шӑкӑрпи. 
Нӳрӗ пулсан — тымарпи, 
Вӗлтӗр-вӗлтӗр ҫулҫӑпи. 
Пӗрне-сӗрне — пуҫхӗрлӗ, 
Хам ҫаврӑнӑп ҫич тӗрлӗ. 
Ӳсетӗп эп виҫҫӗр ҫул, 
Чӑтатӑп эп ҫичҫӗр ҫул.

Хура патша — вӑрманта, 
Никӗс пукань — арманта. 
Касмӑк-сасмӑк нӳхрепре, 
Тӗкми-чикми — хӳмере.

Качакине утланса,
Мӑк сухалне каҫӑртса, 
Телле кайрё Туйсара,
Ҫич ҫухрӑмри пасара. 
Тӗлӗнеҫҫӗ йытӑсем,

- Ахӑраҫҫё ачасем,
Шак хытаҫҫӗ туйсарсем, ( 
Пӗҫ ҫапаҫҫӗ ҫӗрпӳсем:
— Ай, хитре Телле «лаши»,

Чу*а»>ск**

р.а 
1**1

■1 «к а
орькаго



Ҫитеймест кӑштах маси!
Витсен чаплӑ кавирпе,
Ҫивӗтлесен ӗнчӗпе,
Ҫӗнӗ йӗнер туянсан,
Йӗвенне укаласан,«/

Селӗм пулӗччӗ питех!
Пулӑн ху та хун* пекех! — 
... Качакине утланса,
Мӑк сухалне каҫӑртса,
Телле кайрӗ Туйсара,
Ҫич ҫухрӑмри пасара.
* Хун — патша.

ҪИМӖП, ҪИМӖП ТЕЕКЕН...

Кулюк кукӑль пӗҫерет,
Сантӑр ҫисе пӗтерет.
Кулюк турӑх кӗверет,
Сантӑр ӗҫсе пӗтерет.
Ҫимӗп, ҫимӗп теекен —
Ҫичӗ кукӑль ҫиекен,
Ҫич кӑвакал вӑртакан,
Пичке шерпет ӗҫекен. 
Пурпӗрех, ав, тӑранман:
— Парӑр,—тет,— тата шӑрттан!

Сантӑр, Сантӑр, Сантӑркка 
Утаймасть те, мӑнтӑркка.



уырма тӑрӑх йӑпшӑнса, 
Тутисене ҫуласа,
Чее тилӗ шӑвӑнать,
Хурсене вӑл хапсӑнать.
Шурӑ хурсем — кикаксем — 
Сисеймеҫҫӗ, айвансем...
Эй, Тимуҫ,
Куҫна уҫ!
Лайӑх сыхла хурсене,
Ан шутла пӗлӗтсене! 
Кӗркунне ҫитсен, асту,
Пушах пулӗ тӳшекӳ.
Хур тукмакӗ вырӑнне —
Ӗмсе ларӑн пӳрнӳне.



КАШКӐР

Тукмак хӳре, тук! тук! тук! 
Тукмак хӳре шак! шак! шак! 
Хырӑму пит выҫрӗ-им,
Хырӑ тӑрне кайрӗ-им?
Вут пек ҫунан куҫупа,
Выҫӑ куҫлӑ куҫупа, 
Йӑлтӑр-ялтӑр тутаран,
Ял еннелле пӑхкалан.

Сӗм вӑрманти упийӗн 
Вӗлле-вӗлле пыл хурт, тет. 
Атьӑр, атьсем, хӑнана — 
Упа патне пыл ҫиме.

Хӑвалӑхри мулкачин 
Пахчи-пахчи кишӗр, тет. 
Атьӑр, атьсем, хӑнана — 
Мулкач патне кишӗре.

Тарӑн варти сар тиллин 
Карти-карти шур чӑх, тет. 
Атьӑр, атьсем, хӑнана — 
Шур ҫӑмарта тутанма.

Туйралӑхри кашкӑрин 
Кётӳ-кӗтӳ ӗне, тет.
Атьӑр, атьсем, хӑнана — 
Кашкӑр патне сӗт ӗҫме.

Х ура вӑрман хыҫне юр ҫунӑ, 
Хура сӑсар тухса йӗр тунӑ. 
Хура сӑсар йӗрне йӗрле-йӗрле, 
Сисмерӗм те куна каҫ турӑм, 
Ывӑнтӑн пуль эс те, пурсуйӑм. 

Хура вӑрман хыҫне юр ҫунӑ, 
Чее тилӗ тухса йӗр тунӑ.
Чее тилӗ хыҫҫӑн ҫӳре-ҫӳре, 
Сисмерӗм те куна каҫ турӑм, 
Атя, каяр киле, пурсуйӑм.



Ҫуркунне, ҫуркунне — 
Чиперлетрӗ тӗнчене: 
Алка ҫакрӗ хӑвине,
Ӗнче тирчӗ хурӑнне, 
Исмелерӗ йӑмрине, 
Тевет уртрӗ ҫӑкине.
Ял ҫумӗнчи ҫырмасен 
Шӑнкӑртатрӗҫ шывӗсем. 
Чӗвӗл-чӗвӗл кайӑксен 
Янӑрарӗҫ юррисем.

Тӳнкке-тӳнкке тӳнклетет, 
Хитре улӑх кӗр-кӗрлет. 
Паян уяв мук-муксен, 
Паян сӑйкунь мек-мексен. 
Качаки сиксе ташлать, 
Вӑкӑрӗ тапса юрлать. 
Лашисемпе ӗнисен 
Вӗлкӗшеҫҫӗ хӳрисем.
Паян кун кӗтӳ тухать — 
Паян кун тӗнче юрлать. 
Савнӑҫ ҫитнӗ кӗтӳҫне — 
Хӗрсех калать шӑхличне,

Шӑнкӑр-шӑнкӑр шӑнкӑртик! 
Пӑнчӑр-пӑнчӑр пӑнчӑртик! 
Кӗр кайрӑм та ҫур килтӗм: 
Тылли панчен хӗр каймасть, 
Ҫатан ҫинчен сӳс анмасть.

Шӑнкӑр-шӑнкӑр шӑнкӑртик! 
Пӑнчӑр-пӑнчӑр пӑнчӑртик! 
Кӗр кайрӑм та ҫур килтӗм: 
Вӑйпиттисем — сухара, 
Ачи-пӑчи — сӳрере.

Туҫи вӑрман паян кӗрлет, 
Унта паян уяв сӗрлет: 
Шӑхлич калать Тямкки, 
Тӳнкке шаккать Микки. 
Сӑрнай вӗрет Шӑмпай, 
Кӗсле вылять Тупай.

Ака пӗтсен, чечек тухсан, 
Уяв пирте ҫапла ялан: 
Ташша ҫапать Тимук, 
Сӗтет унпа Катюк.
Ваййа тӑрать Ҫеҫук,
Юрра ярать Симу к .

Ы лӑм, ылӑм — кун ҫути, 
Чуп турӑм та — пыл тути. 
Пирте улсем хурисем, 
Ҫӗмӗрт евӗр куҫлисем, 
Тимӗр, пӑхӑр ӑстисем.

Хӗрпи, хӗрпи — нар ҫути, 
Чуптурӑм та — сим тути. 
Пирте хӗрсем саррисем, 
Витӗр сенкер куҫлисем, 
Тӗрӗ-ҫӗвӗ ӑстисем,
26





ТУП М А Л Л И

3. «Вӑштӑр-вӑштӑр уҫӑ ҫил...»
4. «Сӑрт тӑрринчи ҫил армань...»
5. «Шӗшкӗ касрӑм — ҫатан аврӑм..
6. «Кӑмака ҫине вир акрӑм...»
8. Тимӗрҫӗ.
9. Ш урӑ акӑш.

10. Хурчӑка.
К айӑк  хурсем.
Тӑрнасем.

12. Ч акак.
Ш ыв чӑххи.

13. А мӑрткайӑк.
14. Кӑвакарчӑн.

Ш ӑпчӑк.
«Сар хӗвелӗн ылтӑн урисем...» 
«Тух-тух, Хӗвел...»

16. Сӗм вӑрманти хурӑнин...
Юман.

17. «Качакине утланса...»
18. Ҫимӗп, ҫимӗп теекен...
20. «Ҫырма тӑрӑх йӑпшӑнса...»
21. Кашкӑр.
22. «Сӗм вӑрманти упийӗн...»

«Хура вӑрман хыҫне юр ҫунӑ».
24. «Ҫуркунне, ҫуркунне...» 

«Тӳнкке-тӳнкке тӳнклетет...»
25. «Ш ӑнкӑр-шӑнкӑр шӑнкӑртик!..»
26. «Туҫи вӑрман паян кӗрлет...» 

«Ылӑм, ылӑм — кун ҫути...»

Чуваш ское книж ное издательство, Чебок­
сары, пр. Ленина, 4. Типография № 1 
Управления по делам  издательств, поли­
графии и книж ной торговли Совета Мини­
стров Чувашской АС'СР Чебоксары, Ка- 
наш ское шоссе, 13.

